9 Зертханалық жұмыс №9. Операциялық жүйеде процессорлық уақытты тарату әдістері

Жұмыстың мақсаты – қадағалау (диспетчеризация) тәртіптерімен танысу және оларды процессорлық уақытты таратуда қолдануға дағдылану.

9.1 Зертханалық жұмысқа тапсырма

Тапсырмаларды орындамас бұрын 9.2 тармақта көрсетілген әдістемелік нұсқауларды оқыңыз.

9.1.1 0-2pi интервалында cos(x) функциясының мәндерін МАТЛАБ бір немесе бірнеше ағымын қолданып әртүрлі қадамдарда есептеңіз. Орындалу ұзақтықтарын салыстырыңыз, графиктерін тұрғызыңыз, уақыт мәндерін MS Excel кестесініне жазыңыз.

9.1.2 0-2pi интервалында sin(2x)+cos(x) функциясының мәндерін МАТЛАБ бір немесе бірнеше ағымын қолданып әртүрлі қадамдарда есептеңіз. Орындалу ұзақтықтарын салыстырыңыз, графиктерін тұрғызыңыз, уақыт мәндерін MS Excel кестесініне жазыңыз.

9.1.3 №8.1.1 тапсырманы қолданып уақыт санаңыз. Gettickcount функциясын қолдану керек.

9.1.4 А, В,С үш есеп жуықпен бір уақытта компьютерлік орталыққа келіп түседі. Оларды орындау уақыты 1, 2, 4 минут деп болжануда. Процестердің арасында ауысу уақыты (контексті ауыстыру уақыты) – 2 мс, ал процессордың квант уақыты 20 мс деп санап, есептерді орындаудың орташа уақытын табу керек. Циклдық жоспарлау (RR) - әрбір есепке өзіне тиісті уақыт бөлігі беріледі.

9.1.4 A, B, C, D төрт пакеттік есеп екіпроцессорлық компьютерге жуықпен бір уақытта келіп түседі. Оларды орындау уақыты 7, 4, 6, 2 минут деп болжануда. Орнатылған басымдылық реті (приоритет) 3, 2, 1, 4, жоғарғысы 4. «Бірінші келді, бірінші кетті» алгоритмі үшін орташа уақытты анықтаңыз, жіберілген есеп соңына дейін орындалады. Процестер арасындағы ауысуларға кеткен уақыт ескерілмесін.

9.2 Жалпы ақпарат

Қадағалау (қызмет көрсету) тәртіптері – бұл орындалуға дайын есептерді кезекке қою ережелері.

Қызмет  көрсету тәртібінің екі үлкен класы: басымдылықсыз және басымдылықпен. Басымдылықсыз (приоритетсіз) қызмет көрсету кезінде есептерді таңдау алдын-ала қойылған ретпен орындалады, олардың маңыздылығы және қызмет көрсету уақыты ескерілмейді. Басымдылықты тәртіпті іске асырғанда таңдаулы есептерге орындау күйіне түсуге артықшылық құқығы беріледі.

Жиірек пайдаланылатын қызмет  көрсету тәртіптері келесі:

а) FCFS (First Come First Served - бірінші келді, бірінші қызмет көрсетілді) осыған сәйкес есептерге «кезекке сәйкес» қызмет көрсетіледі, яғни олардың пайда болуына байланысты. Жұмыс барысында  блокталған есептер дайындық күйіне түскеннен кейін осы дайындық кезегіне қойылады. Бұл қызмет көрсету тәртібі есептеулер барысына сыртқы көмекші әсерді қажет етпейді, онда процессорлық уақытты қайта тарату орын алмайды;

б) SJN (Shortest Job Next - келесі болып ең қысқа есеп орындалады) әрбір есеп үшін машиналық уақытқа деген қажеттілігі бағаланғанын қалайды. SJN қызмет көрсету тәртіптері орындауға дайын есептердің тек бір ғана кезегі бар деп болжайды. Жұмыс барысында уақытша блокталған есептер орындауға дайын есептер кезегінің соңына түскеннен кейін ол басқа жаңа түскен есептермен бір деңгейде болады;

в) SRT (Shortest Remaining Time) - процессорда ең қысқа уақыты қалған тапсырма «келесі» болып орындалады;

г) RR (Roun Robin) – кең тараған тәртіптердің бірі, әрбір есеп процессорлық уақытты порциямен немесе q уақыт квантымен (time slice) алады деп болжайды. q уақыт кванты біткеннен кейін есеп процессордан алып тасталынады, процессор келесі есепке беріледі. Алынған есеп орындауға дайын есептер кезегінің соңына қойылады. Жүйе тиімді жұмыс істеу үшін есептерге уақыт квантын бөлетін заңды дұрыс таңдау керек.

Ығыстырмайтын (кооперативті) көпесептілік (FCFS, SJN, SRT тәртіптері) және ығыстыратын көп есептіліктер (RR және оның негізінде құрылған басқалар) бар.

 

9.3 Бақылау сұрақтары

9.3.1 ОЖ қандай мақсатта қызмет  көрсету тәртібін қолданады?

9.3.2 FCFS тәртібі қандай ОЖ-лерде қолданылады?

9.3.3 Қарастырылған қызмет көрсету тәртібінің артықшылығы қандай?

9.3.4 RR тәртібінің көмегімен ығыстырмайтын тәртіптердің қандай  кемшіліктері жойылды?

9.3.5 Басымдылықты ескеру RR қолдану нәтижесіне қалай әсер етеді?

9.3.6 Блокталған процестің орындалу жиілігі дегеніміз не?

9.3.7 SJN және SRT тәртіптерінің жұмысына мысал келтіріңіз.

9.3.8 Екі кезек орнына бір кезек қолданса, FCFS жұмыс істеу сұлбасы қалай өзгереді?

9.3.9 Unix жүйелерінде қызмет көрсету жолы қандай?

